
I1-Qorti,

Rat l-imputazzjonijiet migjuba kontra l-imputat Joseph Farrugia,
iben Vestru u Maria nee’” Galea, imwieled fit-22 ta’” Marzu 1977,
residenti fil-fond Sweet Lord, Triq Marsilja, Sannat, Ghawdex u
detentur tal-karta tal-identita” bin-numru 9077(G), akkuzat talli
nhar il-25 ta” Marzu 2016 ghall-habta tal-11:05a.m. u fil-hinijiet ta’
qabel fl-inhawi maghrufa bhala Ta" Cenc limiti ta” Sannat, Ghawdex

jew fil-vicinanzi;



1. Ha jew ipprova jiehu xi ghasfur li huwa protett taht dawn ir-
Regolamenti dwar il-Konservazzjoni tal-Ghasafar Selvaggi
(L.S. 549.42) mhux skont dawn ir-Regolamenti u mhux skont
il-kundizzjonjiet ta’ kull licenzja moghtija bi ksur tar-

regolament 4(1)(a) L.S. 549.42;

2. U aktar talli fl-istess data, hin, lok u cirkustanzi ha jew ipprova
jiehu xi ghasfur billi uza xbieki bi ksur ta” regolament 7(1)(e)

tal-L.S. 549.42;

3. U aktar talli fl-istess data, hin, lok u cirkustanzi ha jew ipprova
jiehu xi ghasfur meta ma kellux licenzja adatta ghal dik 1-
attivita’ mahruga lilu taht ir-regolament dwar il-
Konservazzjoni tal-Ghasafar Selvaggi bi ksur ta’ regolament

12(10 tal-L.S. 549.42;

II-Qorti giet mitluba li bis-sahha tar-regolament 27 tal-A.L. 79 hekk
kif emendat (L.5.549.42), barra li taghti l-piena skont il-Ligi,
tissospendi jew tirrevoka ta” kull licenzja jew permess mahruga taht
ir-Regolament dwar il-Konservazzjoni tal-Ghasafar Selvaggi u taht
it-Tagsima XV tal-Kodici tal-Ligijiet tal-Pulizija ghall-perijodu
applikabbli;

Rat id-dokumenti esebiti u 1-atti processwali kollha.

Rat I-Artikoli indikati.



Semghet il-provi.

Semghet sottomissjonijiet finali tad-difiza.

II-Prosekuzzjoni strahet fuq il-provi u m’'ghamlet I-ebda

sottomissjoni.

Ikkunsidrat:

Illi dan il-kaz wasal ghand il-Pulizija wara rapport li ghamlu il-
Committee Against Bird Slaughter (CABS). Mar-rapport 1i wasal
ghand il-Pulizija kien hemm ukoll dvd li fiha filmat li kien juri

attivita’ illegali ta’ insib.

[I-Pulizija ma ddentifikawx lill-imputat bhala l-persuna li tidher fir-
ritratti mehuda mill-filmat u dan minhabba li l-persuna li tidher
kellha nuccali tax-xemx iswed. Meta l-Pulizija baghtet ghall-

imputat dan ghamel stqarrija fejn cahad 1-allegazzjonijiet kontrih.

Illi 1-Qorti semghet lil Fiona Jane Burrows rapprezentanta tal-CABS
li kienet hi li ghamlet ir-rapport u waslet il-filmat lill-Pulizija fejn
iddentifikat lill-imputat fl-awla bhala l-persuna li hija rat dakinhar u
dan meta ratu minn madwar ghoxrin (20) metru ‘1 boghod u ratu
bin-nuccali tax-xemx f'ghajnejn u mhux wiccu shih. Wagqt il-kontro-

ezami hija ma kinitx certa izda qalet li tahseb li kien hu.



KONSIDERAZZJONIJIET LEGALI GENERALI
Preliminari

Din hija Qorti ta” Gudikatura Kriminali. Quddiemha persuna jew
persuni jigu mixlija li wettqu reati kriminali. II-Qorti hija adita bl-
imputazzjonijiet li jingiebu quddiemha u li jkunu maghmula mill-
Prosekuzzjoni. Hemm limitu kemm il-Qorti tista” tkun flessibbli fir-
rigward tal-interpretazzjoni tal-imputazzjonijiet 1li jingiebu

quddiembha.

Ghalkemm verament li I-komparixxi 1i fugha hemm I-
imputazzjonijiet hija ritenuta bhala un avviso a comparire, 1-
imputazzjonijiet huma dejjem ta’ indoli penali. Ir-regoli tal-
procedura ma jistghux jigu interpretati b’'mod wiesa” tali li I-
parametri tal-azzjoni penali jigu spustati jew mibdula. Altrimenti

d-difiza ma tkunx tista” tiddefendi ruhha kif jixragq.

Quddiem din il-Qorti jekk persuna tinstab hatja tehel piena. Jekk ma
tinstabx hatja tigi mehlusa mill-imputazzjonijiet dedotti. II-
valutazzjoni dwar jekk persuna tkunx hatja jew le tiddependi dejjem
fuq il-provi li jingiebu quddiemha (u quddiem ebda post jew
medium iehor) wu l-istess valutazzjoni hija marbuta mal-
imputazzjonijiet kriminali li jkunu gew miktuba u prezentati
quddiemha mill-Pulizija Ezekuttiva jew skont kif ikunu gew
mizjuda jew mibdula fl-istadju opportun - u dejjem mhux aktar tard
minn meta 1-Prosekuzzjoni tkun iddikjarat il-provi taghha
maghluqga. Altrimenti jekk ma jkunx hekk l-akkuzatur ikun jista’

jbiddel il-parametri tal-azzjoni penali skont meta jidhirlu u skont 1-



andament ta” dak li jkun ged isehh jew li jkun irrizulta matul il-kors

tal-process penali.

Ghalkemm hemm element ta” flessibilita® provdut minn certu
gurisprudenza fir-rigward tal-procedimenti quddiem dawn il-Qrati
ta’ gurisdizzjoni limitata, din il-flessibilita” trid tkun tali li ma tkunx

ta’ pregudizzju ghall-proceduri penali u ghad-drittijiet tad-difiza.

Is-setghat ta’ din il-Qorti u r-rimedji li din il-Qorti tista” taghti f'kull
kaz huma limitati u ristretti ghal dawk li huma previsti mil-Ligi u
fil-Ligi. Din il-Qorti ma ghandhiex is-setgha, ossia carte blanche li
tiddeciedi kif trid u tipprovdi kull rimedju li jidhlilha f'mohhha jew
li trid jew li tkun tixtieq taghti. Il-provvedimenti taghha huma
limitati ghal dawk provduti fil-Kodici Kriminali.

Din il-Qorti ma tistax tiehu post jew tissostitwixxi 1-Qorti Civili
kompetenti jew taghti rimedji ta’ natura civili li ma humiex
prevvisti mill-Kodici Kriminali bhala li jistghu jigu emanati minn

Qorti ta’ Gudikatura Kriminali.

F’kull kaz pero’, stante li din hija Qorti ta” Gudikatura Kriminali hija
marbuta bit-termini tal-imputazzjoni skont kif spjegat aktar “il fuq.
Aktar minn hekk quddiemha huwa dmir tal-Prosekuzzjoni li
tipprova l-kaz taghha skont kif proferit fl-imputazzjoni kontestata
sal-grad ta” konvinciment morali u sufficjenza probatorja lil hinn
minn kull dubju dettat mir-raguni. Mill-banda 1-ohra jekk id-difiza
taghzel li tressaq xi provi jew sottomissjonijiet kif sar f'dan il-kaz,
huwa bizzejjed ghad-difiza 1i tikkonvinci lill-Qorti bit-tezi taghha

fuq bazi ta” konvinciment morali li jistrieh fuq bilanc ta” probabbilita



u f'kaz li dan isehh, u 1-Qorti ma thossiex moralment konvinta li I-
Prosekuzzjoni lahget il-grad ta’ prova rikjesta minnha, allura 1-Qorti

trid tillibera lill-imputat.

Dawn huwa principji kardinali li jsawru l-procediment penali Malti.
Joghgbuna jew ma joghgbuniex, dawn huma whud mir-regoli

bazilari li jistrieh fughom il-procediment penali Malti.

Biss din il-Qorti ma tistax tieqaf hawnhekk. Hija marbuta li
tiggudika dan il-kaz skont l-akkuza li giet maghmula mill-
Prosekuzzjoni kontra l-imputat u ma tistax tbiddel hi bis-setgha
taghha stess il-parametri tal-kawza intrapriza mill-Prosekuzzjoni u
tiddeciedi kif jiftlilha jew tmur lil hinn mill-imputazzjonijiet

prezentati lilha mill-Prosekuzzjoni.

Oneru tal-Prosekuzzjoni

Huwa l-oneru tal-Prosekuzzjoni li tressaq l-ahjar provi sabiex
tikkonvinci lill-Qorti li l-akkuzi addebitati lill-imputat huma veri u
dan ghaliex kif jghid il-Manzini fil-ktieb tieghu Diritto Penale Vol.
III Kap IV pagna 234, Edizione 1890:-

“Il cosi” detto onero della prova, cioe il carico di fornire, spetta

a chi accusa - onus probandi incumbit qui osservit”.

Huwa minnu, li jekk il-Qorti hija rinfaccjata b’zewg verzjonijiet
konfliggenti, ghandha tillibera, stante li tali konflitt ghandu jmur a

beneficcju tal-imputat. Pero’ huwa veru wkoll kif gie deciz mill-



Qorti tal-Appell Kriminali fid-dsatax (19) ta” Mejju, 1997 fil-kawza

fl-ismijiet I1-Pulizija vs Graham Charles Ducker:

“It is true that conflicting evidence per se does not necessarily
mean that whoever has to judge may not come to a conclusion
of quilt. Whoever has to judge may, after consideration of all
circumstances of the case, dismiss one version and accept as

true the opposing one”.

II-Prosekuzzjoni trid tipprova l-kaz taghha lil hinn minn kull dubju
ragjonevoli, waqt li d-difiza trid tipprova d-difiza taghha fuq bazi
ta' probabilita’.

Huwa principju baziku prattikat mill-Qrati taghna fil-procediment
kriminali, li sabiex l-akkuzat jigi misjub hati l-akkuzi migjuba fil-
konfront tieghu dawn ghandhom jigu pruvati oltre kull dubju dettat

mir-raguni.

F'dan ir-rigward issir referenza ghas-sentenza moghtija mill-Qorti
tal-Appell Kriminali fil-5 ta” Dicembru, 1997 fil-kawza fl-ismijiet Il-
Pulizija v Peter Ebejer, fejn il-Qorti fakkret li I-grad ta” prova li trid
tilhaq il-Prosekuzzjoni hu dak il-grad 1li ma jhalli ebda dubju dettat
mir-raguni u mhux xi grad ta’” prova li ma jhalli ebda ombra ta’
dubju. Id-dubji ombra ma jistghux jitgiesu bhala dubji dettati mir-
raguni. Fi kliem iehor, dak li I-gudikant irid jasal ghalih hu, li wara
li jqis ic-cirkostanzi u l-provi kollha, u b’applikazzjoni tal-buon sens
tieghu, ikun moralment konvint minn dak il-fatt li trid tipprova -

Prosekuzzjoni.



Fil-fatt dik il-Qorti ccitat l-ispjegazzjoni moghtija minn Lord
Denning fil-kaz Miller v Minister of Pension - 1974 - ALL Er 372

tal-espressjoni ‘proof beyond a reasonable doubt.’

“Proof beyond a reasonable doubt does not mean proof beyond
the shadow of a doubt. The law would fail to protect the
community if it admitted fanciful possibilities to deflect the
course of justice. If the evidence is so strong against a man as to
leave only a remote possibility in his favour, which can be
dismissed with the sentence ‘of course it is possible but not in
the least probable’, the case is proved beyond reasonable doubt,

but nothing shall of that will suffice.”

Din il-Qorti taghmel ukoll referenza ghas-sentenza moghtija mill-
Qorti tal-Appell Kriminali fid-9 ta” Settembru 2002 fil-kawza fl-
ismijiet I1-Pulizija v Martin Mark Ciappara fejn spjegat x’jigri meta
gudikant ikun rinfaccjat b’zewg verzjonijiet konfliggenti u cioe’
jistghu jigru zewg affarijiet u cioe’ jew il-gudikant ikun tal-fehma li
l-kaz tal-Prosekuzzjoni ma jkunx gie sodisfacentement ippruvat, u
allura 1-Qorti ghandha tillibera, jew jekk ikun moralment konvint li
l-verzjoni korretta hija wahda u mhux l-ohra, jimxi fuq dik il-
verzjoni li jaccetta u jekk dik il-verzjoni tkun timporta 1-htija tal-
imputat jew akkuzat, allura jiddikjara tali htija u jghaddi ghal piena

jew ghal xi provvediment iehor.
Apprezzament tal-provi fl-assjem:

[1-Qorti tissottolinea li huwa ben risaput li l-apprezzament tal-provi

ghandu jsir mhux biss b'mod spezzettat u individwali izda 1-provi



ghandhom jigu analizzati flimkien fl-assjem taghhom sabiex wiehed
jara x'inferenzi jew interpretazzjoni ragjonevoli u legali jista’ jaghti
lil dawk il-provi hekk interpretati. Ma tistax tinstab htija jew nuqqas
ta' htija semplicement fuq analizi individwali jew separata tal-provi.
Dawn ghandhom jigu kkunsidrati kemm individwalment kif ukoll
komplessivament. Dan hu appuntu l-ezercizzju li sejra taghmel din
il- Qorti, u cioe’ li tezamina bir-reqqa kollha I-provi prodotti f'dan il-

kaz.

KONKLUZZJONI

Illi din il-Qorti tosserva illi l-provi fil-kamp kriminali jistghu jkunu
kemm diretti u kif ukoll indizjali, basta dawn ikunu sufficjenti biex
inisslu konvinciment morali f'mohh il-gudikant lil hinn minn kull

dubju ragjonevoli mir-reita' tal-imputat.

Fil-kaz odjern, ma rrizultawx cirkostanzi u indizji illi I-Qorti thoss
illi huma sufficjenti biex jigu ppruvati l-akkuzi kif dedotti kontra 1-

imputat.

II-Qorti meta kienet gieghda tisma” dan il-kaz zammet quddiem
ghajnejja 1-gwida li tat il-Qorti tal-Appell fil-kawzi 1-Pulizija vs
Emanuel Muscat deciza mill-Imhallef David Scicluna (App. Nru.
400/13) u l-Pulizija vs Joseph Axiak deciza mill-Prim Imhallef
Silvio Camilleri (App. Nru 458/15) fejn tidhol identifikazzjoni ta’

persuni mixlija dwar insib illegali.



Rigward certu konflitt bejn ix-xhud u dak li stqarr l-imputat fl-
istqarrija lill-Pulizija u meta ta x-xhieda tieghu f'"dawn il-proceduri,
il-Qorti taghmel referenza ghall-artikolu 638(2) tal-Kap. 9 li jghid illi
xhieda ta” xhud biss, jekk emmnut minn min ghandu jiggudika fuq
il-fatti, hija bizzejjed biex taghmel prova shiha u kompluta minn
kollox, daqs kemm kieku I-fatt gie pruvat minn zewg xhieda jew

aktar.

Din il-Qorti jidhrilha illi x-xhieda tax-xhud tal-Prosekuzzjoni Fiona
Burrows ma jinkwadrawx fis-shih ma' dawn ir-reati u c-cirkostanzi

illi jinstab fihom l-imputat.

Ili 1-Qorti hi tal-fehma li I-Prosekuzzjoni ma rnexxilhiex tilhaq il-
grad ta’ prova minnha rikjest u cioe li l-imputat huwa hati tal-
imputazzjonijiet dedotti kontra tieghu lil hinn minn kull dubju

dettat mir-raguni.

B'hekk jirrizulta li 1-Prosekuzzjoni ma ppruvatx il-kaz taghha ta’
htija tal-imputat u 1-Qorti ghalhekk hija obbligata tillibera lill-istess
imputat mill-imputazzjonijiet kollha dedotti kontra tieghu. Din il-
konkluzjoni hi msahha bil-principju enuncjat mill-Qorti tal-Appell
Kriminali fis-sentenza fl-ismijiet Il-Pulizija vs. Peter Ebejer

imsemmija aktar il-fugq.

DECIDE:

Ghal dawn il-motivi, il-Qorti, ma ssibx lill-imputat Joseph Farrugia
hati tal-imputazzjonijiet kollha migjuba fil-konfront tieghu u b’hekk

tilliberah minnhom.

Dr Joseph Mifsud
Magistrat

